Сергей Гапликов дорӧ шыӧдчӧм бӧрын Кӧрткерӧс районса аньлы мынтісны керка стрӧитӧм вылӧ сьӧм
Коми Республикаса Юралысьлӧн тшӧктӧм серти регионса Видз-му овмӧс да потребительскӧй рынок министерство отсаліс разьны мытшӧдсӧ. Сиктса аньлы мынтісны виччысяна сьӧмсӧ.

2016 вося вӧльгым тӧлысьын Россия Федерацияса Президент приёмнӧйын йӧзӧс ас сёрниӧн примитӧм дырйи регионса Юралысь дорӧ шыӧдчис Пезмӧг сиктса олысь. Ань уджалӧ видз-му овмӧс предприятиеын, верӧсыс – энергетика компанияын. Быдтӧны кык челядьӧс. Том гозъя кӧсйӧны лэптыны ас керка, та могысь найӧ сувтісны “2014-2017 вояс вылӧ да 2020 воӧдз кадколастӧ сиктса мутасъяс зумыда сӧвмӧдӧм” федеральнӧй целевӧй уджтаслӧн олан условиеяс бурмӧдӧм серти ӧчередьӧ. Ӧчередьыс воис, но субсидиясӧ век на эз мынтыны.

Сергей Гапликов тшӧктіс Коми Республикаса Веськӧдлан котырӧн юрнуӧдысьӧс вежысь Анатолий Князевлы тӧдмавны помкасӧ да сетны колана отсӧг. Кыдзи юӧртісны Видз-му овмӧс министерствоын, тшӧктӧмсӧ збыльмӧдӧма – аньлы сьӧмсӧ мынтісны.
*** “2014-2017 вояс вылӧ да 2020 воӧдз кадколастӧ сиктса мутасъяс зумыда сӧвмӧдӧм” федеральнӧй целевӧй уджтас серти да “Коми Республикаын видз-му овмӧс сӧвмӧдӧм да видз-му овмӧс прӧдукция, сырьё да сёян-юан  рынокъяс  ладмӧдӧм, чери овмӧс комплекс сӧвмӧдӧм” Коми Республикаса канму уджтаслӧн “Сиктса территорияяс зумыда сӧвмӧдӧм” уджтасув серти оланін стрӧитӧм (ньӧбӧм) вылӧ социальнӧй мынтӧмсӧ сетӧма:

2016 воын – 69 семьялы 87 миллион шайт мында, сы лыдын 24 семьялы ас керка стрӧитӧмсӧ помалӧм вылӧ, кор сійӧ джынвыйӧ нин дась;

2017 вося медводдза джынйын – 49 семьялы 69 миллион шайт мында, сы лыдын 14 семьялы ас керка стрӧитӧмсӧ помалӧм вылӧ, кор сійӧ джынвыйӧ нин дась.

Жительница Корткеросского района решила проблему с получением социальной выплаты на строительство жилья после обращения на приём к Сергею Гапликову
По поручению Главы Республики Коми к решению вопроса подключилось региональное Министерство сельского хозяйства и потребительского рынка. Сельчанка получила долгожданную выплату.

В ходе приёма граждан по личным вопросам, который прошёл в приёмной Президента Российской Федерации в ноябре 2016 года, к Главе Республики Коми обратилась жительница села Пезмег. Женщина трудится на сельскохозяйственном предприятии, муж - в энергетической компании. Воспитывают двоих детей. О строительстве собственного дома молодая семья задумалась давно, встав в очередь на улучшение жилищных условий по федеральной целевой программе «Устойчивое развитие сельских территорий на 2014-2017 годы и период до 2020 года». Наконец очередь подошла, но сроки по выплате средств субсидии затянулись.

Сергей Гапликов поручил заместителю председателя Правительства Республики Коми Анатолию Князеву разобраться в ситуации и оказать необходимую поддержку. Как сообщили в Минсельхозе, поручение исполнено. Заявительнице предоставлена социальная выплата на строительство индивидуального жилого дома в рамках целевой программы.

***В рамках федеральной целевой программы «Устойчивое развитие сельских территорий на 2014-2017 годы и на период до 2020 года» и подпрограммы «Устойчивое развитие сельских территорий» Государственной программы Республики Коми «Развитие сельского хозяйства и регулирование рынков сельскохозяйственной продукции, сырья и продовольствия, развитие рыбохозяйственного комплекса в Республике Коми» социальные выплаты на строительство (приобретение) жилья в сельской местности предоставлены:

в 2016 году - 69 семьям на сумму свыше 87 млн. руб., в том числе на завершение строительства индивидуального жилого дома при его готовности не менее 50 процентов – 24 семьям;

в первом полугодии 2017 года – 49 семьям на сумму более 69 млн. руб., в том числе на завершение строительства индивидуального жилого дома при его готовности не менее 50 процентов – 14 семьям.

